
Mánadagur 9. desember 2013 ·  Nr. 14210 Sosialurin Hugskot og viðmerkingar – send sms til 225000

Fyrrapartin í dag var hátíðar­
hald í Sankta Frans skúla, 
har bæði næmingar og lær­
arar vóru til stórt morgun­
matarborð í fimleikahøllini. 
Umframt at skúlin fyllir 80 
ár, so verður landsins elsti og 
fyrsti forskúli eisini 50 ár.

Hátíðarhaldið byrjaði 
um hálvgum níggju tíðina 

í einum av hølunum í for­
skúlanum. Til staðar vóru 
forskúlabørnini, lærarar, 
borgarstjórin í Tórshavnar 
Kommunu og landsstýris­
maðurin í mentamálum.
Undir hátíðarhaldinum 
fekk forskúlin handað tveir 
málningar frá ávíkavist 
Tórshavnar Kommunu og 

Mentamálráðnum. Haraftur­
at vóru fleiri røður hildnar.

Eisini var tónleikur á 
skránni, har Kári Sverrisson 
spældi guitar, meðan for­
skúlabørnini sungu jóla­
sangir.

Nakað fyri middag varð 
skipað fyri stórum morgun­
matarborði í fimleikahøllini 

í skúlanum, har næmingar 
og lærarar í 1.-7. flokki vóru 
bodnir til morgunmat.
Somuleiðis vóru umboð fyri 
býráðið og mentamálaráðið 
til staðar undir stóra morg­
unmatarborðinum í fimleika­
høllini.

Stórur føðingardagur≤í 
Nunnuskúlanum
Í dag verða tveir rundir dagar hátíðarhildnir í Sankta Frans 
skúla, sum vanliga verður nevndur Nunnuskúlin. Skúlin 
fyllir 80 ár, og haraftur hevur forskúlin 50 ár á baki.  

Nunnuskúlin byrjaði sum privatskúl. Tað vóru 
Franciskanarasystrarnar, sum vóru komnar til 
Føroya í 1931, ið stovnaðu skúlan. Fram til 1952 
var hann bara privatur og fekk ongan stuðul, 
men í 1952 kom nýggj skipan í gildi, sum veitti 
Sankta Frans skúla 85 prosent av læraralønunum 
í stuðli. Í 1985 tók Tórshavnar Býráð yvir skúlan, 
ið síðani hevur verið ein vanligur fólkaskúli.

Skúlaárið 2013/14 ganga 246 næmingar í 
tilsamans 13 flokkum í Sankta Frans skúla, 
1.-7. flokk. Lærararnir eru 24 umframt 4 
stuðlar. Í forskúlanum eru 45 børn í tveimum 
flokkum, og har starvast 4 forskúlalærarar.

